
    Нөкешев С. 
    С.Сейфуллин атындағы Казақ агротехникалық, университетi техникалық, факультетінің, деканы:

Білімнен гөрі, грант қуған түлектен

қандай инженер шығады?
...   - Шыны керек, бүгінде техникалық, мамандықтарға түсiп жатқан мектеп түлектерінің  білімі тиісті  дәрежеге сай деп айта алмаймыз. Олардың, басым бөлігі  тек грант  алу үшін ғана келед і. «Диплом алсақ, болды, жұмыстың  жайын оқуды бітірген сон, қарастырып жатармыз», - деп түседі. Ондай проб​лема бар. Грантты іздеп келетіндердің  ұпайы да төмен болады. Бізге түсетiн барлық талапкерлердің тек 30 пайызында ғана жоғары ұпай болса, қалғандардың білімі  50-70 ұпайдан аспайды.


     Әлбетте, бүгінде жоғары оқу орнындағы төртжылдық оқудың ақшасын кез келген адамның  қалтасы көтере бермейді. Оны да түсінүге болады. Әcipece ауылда тұратын көпбалалы отбасылар үшін ондай гранттардың көмегі зор. Heгізгі, сол тех​никалық  мамандықтарды ауылдың  жастары жиі жағалап жүреді.  Оқытушылардың  айтуынша, нақты қай мамандыққа түcepiн  біле алмай, «адасып» жүретіндер де солар. Қала жастары үшін ондай проблема жоқ. Олар, көп жағдайда, қай мамандық бойынша оқитындарын біледі. Соған қа​рай ыңғайланады. Ал түспей қалса, әке-шешесі өз ақшасына оқытады. Дегенмен олардың арасында да техникалық  мамандықтарға «адасып» келетіндер кездеседі. Өкінішке қарай, олардың барлығы біp-eкі жылдан кейін оқудан шығып кетеді

     Ашығын айту қажет, бугінде баланың болашақ  мамандықты таңдау мәселесіне келген кезде, ата-аналар мектеп мұғaлімдеріне сілтеп жатады. Әрине, баланың өмірлік жолы сол кезде анықталады. Алайда үйдегі тәрбиенің, баланы компьютерге емес, еңбекке баулудың, да әcepін ұмытпау қажет. Еліміздің іргелі жоғары  оқу орындарында білім бepіп жүрген белді  ғалымдар да бұл мәселеге ерекше көңіл бөлу керек деп отыр. Әcipece мектеп жасындағы баланы сан алуан үйірмелерге қатыстырып, техникалық  құрастыру алаңдарына апарудың маңызы зор. Мектепке университет ғалымдарын шақырып, дәріс  оқытуға да болады. Ceбебі ондай кездесулер кезінде балалардың техникалық  мамандықтарға деген қызығушылығы  артады...
